
Эпир те ватăлса пыратпăр,

Çулсем вĕçеççĕ кайăк пек.

Çапах та пурнăçа саватпăр

Вунсаккăрти яш каччă пек.



Кăнтăралла вĕçет караппăл,

Те çак кĕр сиввинчен тарса.

Ун пек тармастпăр хăпăл-хапăл

Нимле ĕçрен те хăраса.



Атте-анне пире вĕрентнĕ

Кашни ĕçе чунтан тума,

Ĕç хăй санран хăратăр, тенĕ,

Вĕрентнĕ çыншăн тăрăшма.



Тăван çĕршывшăн тăрăшатпăр.

Чуна та чĕрене парса.

Пире те савасса шанатпăр,

Çĕршывăмăр, çакна курса.



Ан тив, чылай чухне ан курччăр

Хăш-пĕрисем ĕçĕмĕре.

Çынсем кăна телейлĕ пулччăр,

Вара телей çитет пире.



Эппин, ватăлнине пăхмастпăр,

Пуласлăха пĕрле курса.

Татах та çĕнĕ ĕç пуçлатпăр —

Тăван çĕршывшăн тăрăшса.

